
ப்³ரு’ஹத்பாராஶரஹோராஶாஸ்த்ரம் 91-97

அத² க்³ரஹணஜாதஶாந்த்யத்⁴யாய:॥ 91॥
ஸூர்யேந்து³க்³ரஹணே காலே யேஷாம் ஜந்ம ப⁴வேத்³ த்³விஜ ।
வ்யாதி: ⁴ கஷ்டம் ச தா³ரித்³ர்யம் தேஷாம் ம்ரு’த்யுப⁴யம் ப⁴வேத் ॥ 1॥
அத: ஶாந்திம் ப்ரவக்ஷ்யாமி ஜநாநாம் ஹிதகாங்க்ஷயா ।
ஸூர்யஸ்யேந்தோ³ஶ்ச க்³ரஹேணம் யஸ்மிந்ரு’க்ஷே ப்ரஜாயதே ॥ 2॥
தந்நக்ஷத்ரபதே ரூபம் ஸுவர்ணேந ப்ரகல்பயேத் ।
ஸூர்யக்³ரஹே ஸூர்யரூபம் ஸுவர்ணேந ஸ்வஶக்தித:॥ 3॥
சந்த்³ரக்³ரஹே சந்த்³ரரூபம் ரஜதேந ததை²வ ச ।
ராஹுரூபம் ப்ரகுர்வீத ஸீஸகேந விசக்ஷண:॥ 4॥
ஶுசௌ தே³ஶே ஸமம் ஸ்தா²நம் கோ³மயேந ப்ரலேபயேத் ।
தத்ர ச ஸ்தா²பயேத்³ வஸ்த்ரம் நூதநம் ஸுமநோஹரம் ॥ 5॥
த்ரயாணாமேவ ரூபாணாம் ஸ்தா²பநம் தத்ர காரயேத் ।
ஸூர்யக்³ரஹே ப்ரதா³தவ்யம் ஸூர்யப்ரீதிகரம் ச யத் ॥ 6॥
ரக்தாக்ஷதம் ரக்தக³ந்த⁴ம் ரக்தமால்யாம்ப³ராதி³கம் ।
சந்த்³ரக்³ரஹே ப்ரதா³தவ்யம் சந்த்³ரப்ரீதிகரம் ச யத் ॥ 7॥
ஶ்வேதக³ந்த⁴ம் ஶ்வேதபுஷ்பம் ஶ்வேதமால்யாம்ப³ராதி³கம் ।
ராஹவே ச ப்ரதா³தவ்யம் க்ரு’ஷ்ணபுஷ்பாம்ப³ராதி³கம் ॥ 8॥
த³த்³யாந்நக்ஷத்ரநாதா²ய ஶ்வேதக³ந்தா⁴தி³கம் ததா² ।
ஸூர்யம் ஸம்பூஜயேத்³தீ⁴மாநாக்ரு’ஷ்ணேதி ச மந்த்ரத:॥ 9॥
அதா² சந்த்³ரம் இமே தே³வா இதி மந்த்ரேண ப⁴க்தித: ।
தூ³ர்வாபி⁴ பூஜயேத்³ராஹும் கயா ந இதி மந்த்ரத:॥ 10॥
ஸூர்யேந்த்³வோரர்கபாலாஶமித்³பி⁴ர்ஜுஹுயாத் க்ரமாத் ।

ததா² ச ராஹோ: ப்ரீத்யர்த²ம் தூ³ர்வாபி⁴ர்த்³விஜஸத்தம ॥ 11॥
ப்³ரஹ்மவ்ரு’க்ஷஸமித்³பி⁴ஶ்ச பே⁴ஶாய ஜுஹுயாத் புந: ।
அபி⁴ஷேகம் தத:குர்யாத் ஜாதஸ்ய கலஹோத³கை:॥ 12॥
ஆசார்யம் பூஜயேத்³ப⁴க்த்யா ஸுஶாந்தோ விஜிதேந்த்³ரிய: ।
ப்³ராஹ்மணாந் போ⁴ஜயேத்வா து யதா²ஶக்தி விஸர்ஜயேத் ॥ 13॥
ஏவம் க்³ரஹணஜாதஸ்ய ஶாந்திம் க்ரு’த்வா விதா⁴நத: ।
ஸர்வவிக்⁴நம் விநிர்ஜித்வா ஸௌபா⁴க்³யம் லப⁴தே நர:॥ 14॥

அத² க³ண்டா³ந்தஜாதஶாந்த்யத்⁴யாய:॥ 92॥
திதி²நக்ஷத்ரலக்³நாநாம் க³ண்டா³ந்தம் த்ரிவித⁴ம் ஸ்ம்ரு’தம் ।
ஜந்மயாத்ராவிவாஹாதௌ³ ப⁴வேத்தந்நித⁴நப்ரத³ம் ॥ 1॥
பூர்ணாநந்தா³க்²யயோஸ்தித்²யோ:ஸந்தௌ⁴ நாடீ³சதுஷ்டயம் ।
அத⁴ ஊர்த்⁴வம் ச மைத்ரேய திதி²க³ண்டா³ந்தமுச்யதே ॥ 2॥
ரேவதீதா³ஸ்ரயோ:ஸாப்ரமக⁴யோ: ஶாக்ரமூலயோ: ।
ஸந்தௌ⁴ நக்ஷத்ரக³ண்டா³ந்தமேவம் நாடீ³சதுஷ்டயம் ॥ 3॥
மீநாஜயோ: கர்கிஹர்யோர்லக்³நயோரலிசாபயோ: ।
ஸந்தௌ⁴ ச லக்³நக³ண்டா³ந்தமத⁴ஊர்த்⁴வ க⁴டீமிதம் ॥ 4॥
ஏஷு சாபு⁴க்தமூலாக்²யம் மஹாவிக்⁴நபத³ம் ஸ்ம்ரு’தம் ।
இந்த்³ரராக்ஷஸயோ:ஸந்தௌ⁴ பஞ்சாஷ்டக⁴டிகா: க்ரமாத் ॥ 5॥
அத² க³ண்டா³ந்தஜாதஸ்ய ஶிஶோ: ஶாந்திவிதி⁴ம் ப்³ருவே ।
க³ண்டா³ந்தகாலஜாதஸ்ய ஸூதகாந்த்யதி³நே பிதா ॥ 6॥
ஶாந்திம்ஶுபே⁴ऽஹ்நி வா குர்யாத் பஶ்யேத் தாவந்ந தம் ஶிஶும் ।
வ்ரு’ஷப⁴ம் திதி²க³ண்டா³ந்தே நக்ஷத்ரே த⁴நுமேவ ச ॥ 7॥
காஞ்சநம் லக்³நக³ண்டா³ந்தே த³த்³யாத்தத்³தோ³ஷப்ரஶாந்தயே ।
ஆத்³யபா⁴கே³ ப்ரஜாதஸ்ய பிதுஶ்சாப்யபி⁴ஷேசநம் ॥ 8॥
த்³விதீயே து ஶிஶோர்மாதுரபி⁴ஷேகம் ச காரயேத் ।
ஸுவர்ணேந தத³ர்தே⁴ண யதா²வித்தம் த்³விஜோத்தம ।
திதி²பே⁴ஷாதி³ரூபம் ச க்ரு’த்வா வஸ்த்ரஸமந்விதம் ॥ 9॥

உபசாரைர்யதா²ஶக்தி கலஹோபரி பூஜயேத் ।
பூஜாந்தே ஸமித³ந்நஜ்யைர்ஹோம। குர்யாத்³யதா²விதி⁴ ॥ 10॥
ப்³ராஹ்மணாந் போ⁴ஜயேத் பஶ்சாதே³வம் தோ³ஷாத்ப்ரமுச்யதே ।
ஆயுராரோக்³யமைஶ்வர்யம் ஸம்ப்ராப்நோதி தி³நே தி³நே ॥ 11॥

அத²அபு⁴க்தமூலஶாந்த்யத்⁴யாய:॥ 93॥
ஜ்யேஷ்டா²மூலமயோர்யஸ்மாத³தி⁴பாவிந்த்³ரராக்ஷஸௌ ।
மஹாவைராத் தயோ:ஸந்தி⁴ர்மஹாதோ³ஷப்ரத:³ஸ்ம்ரு’த:॥ 1॥
அபு⁴க்தமூலஜம் புத்ரம் புத்ரீம் வாऽபி பரித்யஜேத் ।
அத²வாऽப்³தா³ஷ்டகம் தாதஸ்தந்முக²ம் ந விலோகயேத் ॥ 2॥
தத்³தோ³ஷபரிஹாரார்த²மத² ஶாந்திவிதி⁴ம் ப்³ருவே ।
தத்ராऽதௌ³ தோ³ஷப³ஹுல்யாந் மூலஶாந்திர்நிக³த்³யதே ॥ 3॥
ஜந்மதோ த்³வாத³ஶாஹே வா தத்³ரு’க்ஷே வா ஶுபே⁴ தி³நே ।
ஜாதஸ்ய வாऽஷ்டமே வர்ஷே ஶாந்திம் குர்யாத்³ விதா⁴நத:॥ 4॥
ஸுஸமே ச ஶுபே⁴ ஸ்தா²நே கோ³மயேநோபலேபிதே ।
மண்ட³பம் ஸ்வக்³ரு’ஹாத் ப்ராச்யாமுதீ³ச்யாம் வா ப்ரகல்பயேத் ॥ 5॥
சதுர்த்³வாரஸமாயுக்தம் தோரணாத்³யைரலங்க்ரு’தம் ।
குண்ட³ம் க்³ரஹாதி³யஜ்ஞார்த²ம் தத்³ப³ஹிஶ்ச ப்ரகல்பயேத் ॥ 6॥
ஸுவர்ணேந தத³ர்தே⁴ந தத³ர்தா⁴ர்தே⁴ந வா புந: ।
நக்ஷத்ரதே³வதாரூபம் குர்யாத்³ வித்தாநுஸாரத:॥ 7॥
ஶ்யாமவர்ணம் மஹோக்³ரம் ச த்³விஶிரஸ்கம் வ்ரு’காநநம் ।
க²ட்³க³சர்மத⁴ரம் தத்³வத்³ த்⁴யேயம் குணபவாஹநம் ॥ 8॥
ஸுவர்ணஸ்ய ச மூல்யம் வா ஸ்தா²பயித்வா ப்ரபூஜயேத் ।
ஸுவர்ணம் ஸர்வதை³வத்யம் யத: ஶாஸ்த்ரேஷு நிஶ்சிதம் ॥ 9॥
ஆசார்யம் வரயேத் பஶ்சாத் ஸ்வஸ்திவாசநுபூர்வகம் ।
கலஶஸ்தா²பநம் குர்யாத் ஸ்வக்³ரு’ஹ்யோக்தவிதா⁴நத:॥ 10॥
பஞ்சக³வ்யாதி³கம் க்ஷேப்யம் கலஶே தீர்த²வாரி ச ।

ஶதௌஷத்⁴யாதி³கம் தத்ர ஶதச்சி²த்³ரக⁴டே க்ஷிபேத் ॥ 11॥
வம்ஶபாத்ரம் ச ஸம்ஸ்தா²ப்ய தத்ர வை பஶ்சிமாமுக²ம் ।
அர்சேயேந்நிர்ரு’திம் தே³வம் ஶுக்லவஸ்த்ராக்ஷதாதி³பி: ⁴ ॥ 12॥
இந்த்³ரம் தத³தி⁴தே³வம் ச ஜலம் ப்ரத்யதி⁴தை³வதம் ।
ஸ்வஸ்வஶாகோ²க்தமந்த்ரேண ப்ரதா⁴நாதீ³ந்ப்ரபூஜயேத் ॥ 13॥
தே³வாதி⁴தே³வப்ரீத்யர்த²ம் ஹோமம் குர்யாத்³யதா²விதி⁴ ।
அஷ்டோத்தரம் ஸஹஸ்ரம் வா ஶதம் வா நியதேந்த்³ரிய:॥ 14॥
ம்ரு’த்யுப்ரஶமநார்த²ம் ச மந்த்ரம் த்ர்யம்ப³கம் ஜபேத் ।
ப்ரார்த²யேச்ச ததோ தே³வமபி⁴ஷேகார்த²மாத³ராத் ॥ 15॥
ப⁴த்³ராஸநோபவிஷ்டஸ்ய ஸஸ்த்ரீபுத்ரஸ்ய மந்த்ரவித் ।
ஆசார்யோ யஜமாநஸ்ய குர்யாத் ப்ரீத்யாபி⁴ஷேசநம் ॥ 16॥
வஸ்த்ராந்தரிதகும்பா⁴ப்⁴யாம் ஸ்நாபயேத்தத³நந்தரம் ।
ஶுக்லாம்ப³ரத⁴ரஸ்தத்³வத் ஶ்வேதக³ந்தா⁴நுலேபந:॥ 17॥
தே⁴நும் பயஸ்விநீம் த³த்³யாதா³சார்யாய ச ஶக்தித: ।
ரு’த்விக்³ப்⁴யோ த³க்ஷிணாம் த³த்³யாத்³ ப்³ராஹ்மணாம்ஶ்சாபி போ⁴ஜயேத் ॥ 18॥
யத்பாபம் யச்ச மே தௌ:³ஸ்த்²யம் ஸர்வகா³த்ரேஷ்வவஸ்தி²தம் ।
தத்ஸர்வம் ப⁴க்ஷயாஜ்ய த்வம் லக்ஷ்மீம் புஷ்டிம் ச வர்த⁴ய ॥ 19॥
அநேநைவ து மந்த்ரேண ஸம்யகா³ஜ்யம் விலோகயேத் ।
மூலக³ண்டோ³த்³ப⁴வஸ்தைவம் ஸர்பபாபம் ப்ரணஶ்யதி ॥ 20॥

அத² ஜ்யேஷ்டா²தி³ க³ண்ட³ஶாந்த்யத்⁴யாய:॥ 94॥
ஜ்யேஷ்டா²க³ண்டா³ந்தஜாதஸ்து பிது:ஸ்வஸ்ய ச நாஶக: ।
தஸ்ய ஶாந்திவிதி⁴ம் வக்ஷ்யே ஸர்வவிக்⁴நோபஶாந்தயே ॥ 1॥
மூலஶாந்திஸமம் ஸர்வமாத்ராபி மண்ட³பாதி³கம் ।
இந்த்³ரோऽத்ர தே³வதா தத்³வத³தி⁴தே³வோऽநலஸ்ததா²॥ 2॥
விஜ்ஞேயம் ச ததா² விப்ர ரக்ஷ: ப்ரத்யதி⁴தை³வதம் ।
யதா²ஶக்தி ஸுவர்ணேந குர்யாதி³ந்த்³ரஸ்வரூபகம் ॥ 3॥

வஜ்ராங்குஶத⁴ரம் தி³வ்யம் க³ஜராஜோபரிஸ்தி²தம் ।
ஶாலிதண்டு³லஸம்யுக்தகும்ப⁴ஸ்யோபரி பூஜயேத் ॥ 4॥
ஸ்வஸ்வக்³ரு’ஹ்யோக்தமந்த்ரேண க³ந்த⁴புஷ்பாக்ஷதாதி³பி: ⁴ ।
அபி⁴ஷேகம் ச ஹோமம் ச குர்யாத்³ ப்³ராஹ்மணபோ⁴ஜநம் ॥ 5॥
இந்த்³ரஸூக்தம் ஜபேத்³ ப⁴க்த்யா மந்த்ரம் ம்ரு’த்யுஞ்ஜயம் ததா² ।
ப்ரார்த²யேதி³ந்த்³ரதே³வம் ச தத: ஶாந்திமவாப்நுயாத் ॥ 6॥
அத² வா ஶக்த்யபா⁴வே து குர்யாத்³ கோ³தா³நமேவ ஹி ।
யத:ஸமஸ்தபூ⁴தா³நாத்³ கோ³தா³நமதிரிச்யதே ॥ 7॥
மூலேந்த்³ராஹிமகா⁴க³ண்ட³ஜாதே த³த்³யாத்³ க³வாம் த்ரயம் ।
கோ³யுக்³மம் பௌஷ்ணதா³ஸ்ரோத்தே² க³ண்டா³ந்தே ச த்³விஜந்மநே ॥ 8॥
அந்யக³ண்டே³ ச து³ர்யோகே³ கா³மேகாம் ஹி ப்ரதா³பயேத் ।
கோ³ரபா⁴வே ச விப்ராய த³த்³யாத் தந்மூல்யமேவ ஹி ॥ 9॥
ஜ்யேஷ்ட²நக்ஷத்ரஜா கந்யா விநிஹந்தி த⁴வாக்³ரஜம் ।
விஶாகா²ந்த்யபதோ³த்பந்நா கந்யா தே³வரகா⁴திநீ ॥ 10॥
தஸ்யா: ப்ரதா³நகாலேऽதோ கோ³தா³நமபி காரயேத் ।
ஆஶ்லேஷாந்த்யத்ரிபாதோ³த்தௌ²மூலாத்³யத்ரிபதோ³த்³ப⁴வௌ ॥ 11॥
கந்யாஸுதௌ ஹத: ஶ்வஶ்ரூம் ஶ்வஶுரஞ்ச யதா²க்ரமம் ।
தயோர்விவாஹகாலேऽத: ஶாந்திம் குர்யாத்³ விசக்ஷண:॥ 12॥
தத்ததோ³ஷவிநாஶாய யதா²வித்தாநுஸாரத: ।
த⁴வாக்³ரஜத்³யபா⁴வே து ந தோ³ஷாய ப்ரஜாயதே ॥ 13॥

அத² த்ரீதரஜந்மஶாந்த்யத்⁴யாய:॥ 95॥
அதா²ऽந்யத் ஸம்ப்ரவக்ஷ்யாமி ஜந்மதோ³ஷப்ரத³ம் த்³விஜ ।
ஸுதத்ர்யே ஸுதாஜந்ம தத்த்ரயே ஸுதஜந்ம சேத் ॥ 1॥
ததா³ऽரிஷ்டப⁴யம் ஜ்ஞேயம் பித்ரு’மாத்ரு’குலத்³வயே ।
தத்ர ஶாந்திவிதி⁴ம் குர்யாத்³ வித்தஶாட்²யவிவர்ஜித:॥ 2॥
ஸூதகாந்தேऽத² வா ஶுத்³தே⁴ ஸமயே ச ஶுபே⁴ தி³நே ।
ஆசார்யம்ரு’த்விஜோ வ்ரு’த்வா க்³ரஹயஜ்ஞபுரஸ்ஸரம் ॥ 3॥

ப்³ரஹ்மவிஷ்ணு மஹேஶேந்த்³ரப்ரதிமா:ஸ்வர்ணஜா: ஶுபா:⁴ ।
பூஜயேத்³ தா⁴ந்யராஶிஸ்த²கலஶோபரி ப⁴க்தித:॥ 4॥
சத்வாரி ருத்³ரஸூக்தாநி ஶாந்திஸூக்தாநி ஸர்வஶ: ।
விப்ர ஏகோ ஜபேத்³ ஹோமகாலே ச ஸுசிஸம்யத:॥ 5॥
ஆசார்யோ ஜுஹுயாத்தத்ர ஸமிதா³ஜ்யதிலாம்ஶ்சரும் ।
அஷ்டோத்தரம் ஸஹஸ்ரம் வா ஶதம் வாऽஷ்டௌ ச விம்ஶதிம் ॥ 6॥
ப்³ரஹ்மாதி³ஸர்வதே³வேப்⁴ய:ஸ்வஸ்வக்³ரு’ஹ்யோக்தமந்த்ரத: ।
தத:ஸ்விஷ்டக்ரு’தம் ஹுத்வா ப³லிம் பூர்ணாஹுதிம் புந:॥ 7॥
அபி⁴ஷேகம் ச ஜாதஸ்ய ஸகுடும்ப³ஸ்ய காரயேத் ।
ரு’த்விக்³ப்⁴யோ த³க்ஷிணாம் த³த்³யாத்³ ப்³ராஹ்மணாம்ஶ்சாபி போ⁴ஜயேத் ॥ 8॥
காம்ஸ்யாஜ்யவீக்ஷணம் க்ரு’த்வா தீ³நாநாதா²ம்ஶ்ச தர்பயேத் ।
ஏவம் ஶாந்த்யா ச மைத்ரேய ஸர்வாரிஷ்டம் விலீயதே ॥ 9॥

அத² ப்ரஸவவிகாரஶாந்த்யத்⁴யாய:॥ 96॥
அதா²ऽஹம் ஸம்ப்ரவக்ஷ்யாமி விகாரம் ப்ரஸவோத்³ப⁴வம் ।
யேநாऽரிஷ்டம் ஸமஸ்தஸ்ய க்³ராமஸ்ய ச குலஸ்ய ச ॥ 1॥
அத்யல்பே வாऽதி⁴கே காலே ப்ரஸவோ யதி³ ஜாயதே ।
ஹீநாங்கோ³வாऽதி⁴காங்கோ³ வா விஶிரா த்³விஶிராஸ்ததா²॥ 2॥
நார்யா பஶ்வாக்ரு’திர்வாபி பஶுஷ்வபி நராக்ரு’தி: ।
ப்ரஸவஸ்ய விகாரோऽயம் விநாஶாயோபஜாயதே ॥ 3॥
யஸ்ய ஸ்த்ரியா: பஶுநாம் வா விகாரா: ப்ரஸவோத்³ப⁴வ: ।
அநிஷ்டம் ப⁴வநே தஸ்ய குலேऽபி ச மஹத்³ ப⁴வேத் ॥ 4॥
தத்³தோ³ஷபரிஹாரார்த²ம் ஶாந்தி: கார்யா ப்ரயத்நத: ।
ஸ்த்ரீ வா கௌ³வண்ட³வா வாபி பரித்யாஜ்யா ஹிதார்தி²நா ॥ 5॥
நார்யா: பஞ்சத³ஶே வர்ஷே ஜந்மத: ஷோட³ஶோऽபி வா ।
க³ர்போ⁴ வா ப்ரஸவோ வாऽபி ந ஶுபா⁴ய ப்ரஜாயதே ॥ 6॥
ஸிம்ஹராஶிஸ்தி²தேऽர்க கௌ³நக்ரஸ்தே² மஹிஷீ ததா² ।

ப்ரஸூதா ஸ்வாமிநம் ஹந்தி ஸ்வயம் சாபி விநஶ்யதி ॥ 7॥
ப்³ராஹ்மணாய ப்ரத³த்³யாத் தாம் ஶாந்திம் வாபி ஸமாசரேத் ।
ப்³ரஹ்மவிஷ்ணுமஹேஶாநாம் க்³ரஹாணாம் சைவ பூஜநம் ॥ 8॥
ஸர்வம் ஹோமாதி³கம் கர்ம குர்யாத் த்ரிதரஶாந்திவத் ।
ததோ க்³ரு’ஹோ ஸுகீ² பூ⁴த்வா ஸர்வபாபை: ப்ரமுச்யதே ॥ 9॥
ஏவம் த்வரிஷ்டே ஸம்ப்ராப்தே நர: ஶாந்திம் கரோதி ய: ।
ஸர்வாந் காமாநவாப்நோதி சிரஜீவீ ஸுகீ² ச ஸ:॥ 10॥

அதோ²பஸம்ஹாராத்⁴யாய:॥ 97॥
யச்சா²ஸ்த்ரம் ப்³ரஹ்மணா ப்ரோக்தம் நாரதா³ய மஹாத்மநே ।
ததே³வ ஶௌநகாதி³ப்⁴யோ நாரத:³ ப்ராஹ ஸாத³ரம் ॥ 1॥
ததோ மயா யதா² ஜ்ஞாதம் துப்⁴யமுக்தம் ததா² த்³விஜ ।
நாஸூயகாய தா³தவ்யம் பரநிந்தா³ரதாய வா ॥ 2॥
ஜடா³ய து³ர்விநீதாய நாஜ்ஞாதாய கதா³சந ।
தே³யமேதத்ஸுரிலாய ப⁴க்தாய ஸத்யவாதி³நே ॥ 3॥
மேதா⁴விநே விநீதாய ஸம்யக்³ ஜ்ஞாதகுலாய ச ।
புண்யத³ம் ஜ்யௌதிஷம் ஶாஸ்த்ரமக்³ர்யம் வேதா³ங்க³முத்தமம் ॥ 4॥
ஜாநாதி காலமாநம் யோ க்³ரஹர்க்ஷாணாம் ச ஸம்ஸ்தி²திம் ।
ஹோராஶாஸ்த்ரமித³ம் ஸம்யக் ஸ விஜாநாதி நாऽபர:॥ 5॥
ஹோராஶாஸ்த்ரார்த²தத்த்வஜ்ஞ:ஸத்யவாக்³ விஜிதேந்த்³ரிய: ।
ஶுபா⁴ऽஶுப⁴ம் ப²லம் வக்தி ஸத்யம் தத்³வசநம் ப⁴வேத் ॥ 6॥
யே ஸுஶாஸ்த்ரம் பட²ந்தீத³ம் யே வா ஶ‍்ரு’ண்வந்தி ப⁴க்தித: ।
தேஷாம்மாயுர்ப³லம் வித்தம் வ்ரு’த்³தி⁴மேதி யஶ:ஸதா³॥ 7॥
இத்த²ம் பராஶரேணோக்தம் ஹோராஶாஸ்த்ரம் சமத்க்ரு’தம் ।
நவம் நவஜநப்ரீத்யை விவிதா⁴த்⁴யாயஸம்யுதம் ॥ 8॥
ஶ்ரேஷ்ட²ம் ஜக³த்³தி⁴தாயேத³ம் மைத்ரேயாய த்³விஜந்மநே ।
தத: ப்ரசரிதம் ப்ரு’த்²வ்யாமாத்³ரு’தம் ஸாத³ரம் ஜநை:॥ 9॥

க்³ரந்தே²ऽஸ்மிந் ப்ரு’த²க³த்⁴யாயைர்விஷயா விநிவேஶிதா: ।
ஸ்ரு’ஷ்டிக்ரமோऽவதாராஶ்ச கு³ணா: கே²டஸ்ய ப⁴ஸ்ய ச ॥ 10॥
விஶேஷலக்³நம் வர்கா³ஶ்ச தத்³விவேகஶ்ச ராஶித்³ரு’க் ।
அரிஷ்டம் தத்³விப⁴ங்க³ஶ்ச விவேகோ பா⁴வஜஸ்ததா²॥ 11॥
பா⁴வாநாம் ச ப²லாத்⁴யாயோ பா⁴வேஶோத்த²ப²லம் ததா² ।
அப்ரகாஶப²லம் ஸ்பஷ்டகே²டத்³ரு’ஷ்டிப்ரஸாத⁴நம் ॥ 12॥
தத:ஸ்பஷ்டப³லாத்⁴யாய:இஷ்டகஷ்டப்ரஸாத⁴நம் ।
பத³ம் சோபபத³ம் தத்³வத³ர்க³லா த்வத² காரகா:॥ 13॥
காரகாம்ஶப²லம் யோக³காரகாத்⁴யாய ஏவ ச ।
நாப⁴ஸா விவிதா⁴ யோகா³ஶ்சந்த்³ரயோகோ³ऽர்கயோக³க:॥ 14॥
ராஜயோக³ஸ்தத: ப்ரோக்தோ ராஜஸம்ப³ந்த⁴யோக³க: ।
விஶேஷத⁴நயோகா³ஶ்ச யோகா³ தா³ரித்³ர்யகாரகா:॥ 15॥
ஆயுர்மாரகபே⁴தா³ஶ்ச க்³ரஹாவஸ்தா:² ப²லாந்விதா: ।
நாநாவித⁴த³ஶாத்⁴யாயாஸ்தத்ப²லாத்⁴யாய:ஸம்யுதா:॥ 16॥
அந்த:ப்ரத்யந்தரப்ராணஸூக்ஷ்மஸம்ஜ்ஞாஶ்ச தத்³பி⁴தா:³ ।
ஸூர்யாத்³யஷ்டகவர்க³ஶ்ச த்ரிகோணபரிஶோத⁴நம் ॥ 17॥
ஏகாதி⁴பத்யஸம்ஶுத்³தி⁴ஸ்தத: பிண்ட³ப்ரஸாத⁴நம் ।
ததஶ்சாऽஷ்டகவர்கா³ணாம் ப்ரஸ்பு²டாநி ப²லாநி ச ॥ 18॥
ததோऽப்யஷ்டகவர்கா³யு:ஸாத⁴நம் ச தத: பரம் ।
ஸமுதா³யாஷ்டவர்கோ³த்த²ப²லாத்⁴யாய: பரிஸ்பு²ட:॥ 19॥
க்³ரஹரஶ்மிப²லாத்⁴யாய:ஸுத³ர்ஶநப²லம் ததா² ।
மஹாபுருஷசிஹ்நாநி மஹாபூ⁴தப²லாநி ச ॥ 20॥
கு³ணத்ரயப²லாத்⁴யாயஸ்ததோऽப்யஜ்ஞாதஜந்மநாம் ।
ஜந்மலக்³நாதி³விஜ்ஞாநம் ப்ரவ்ரஜ்யாலக்ஷணாநி ச ॥ 21॥
ஸ்த்ரீணாம் ச ப²லவைஷ்ட்யமங்க³ளக்ஷ்மப²லாநி ச ।
பூர்வபாபோத்த²ஶாபோத்த²யோகா³வைபுத்ர்யகாரகா:॥ 22॥
ஸத்புத்ரப்ராப்த்யுபாயாஶ்ச ஸஹைவ ப்ரதிபாதி³தா: ।
ஜந்மந்யநிஷ்டலக்³நர்க்ஷதித்²யாதி³ப்ரதிபாத³நம் ॥ 23॥

தத்தச்சா²ந்திவிதி⁴ஶ்சைவ ஸங்க்ஷேபேண ப்ரத³ர்ஶித: ।
ப்ரஸவஸ்ய விகாராஶ்ச கதி²தா: ஶாந்திஸம்யுதா:॥ 24॥
ஏவம் ஜாதகவர்யேऽத்ர நிவிஷ்டா விஷயா: ஶதம் ।
விஜ்ஞாய விபு³தா⁴ஸ்த்வேதாந் ப்ராப்நுவந்து யஶ: ஶ்ரியம் ॥ 25॥

Encoded and proofread by ajarve at fms30.cca.rockwell.com (Ahto Jarve)

bRihatpArAsharahorAshAstramh 91-97

pdf was typeset on December 28, 2024

Please send corrections to sanskrit@cheerful.com

par9197.pdf 9


	Document Information
	Document Text
	Document Credits

